
Musicas no patrimonio do pais

O Festival Espazos Sonoros chega & segunda edicién co apoio da area de Patrimonio da Deputacion
da Coruia, unha edicién ainda mais ampliada en nimero de concertos da xa espectacular edicién que
tivemos o ano pasado. Tamén unha edicion na que, por sorte, teremos mais capacidade de asistentes da
que tivemos o ano anterior por mor das medidas sanitarias derivadas da pandemia.

Confiamos en que esta volvera ser unha edicion exitosa, que nos permitird viaxar dun xeito singular polas
terras de Brién, A Capela, San Sadurnifio, Cabana de Bergantifios e Sobrado dos Monxes, percorrendo
parte do noso impresionante patrimonio repartido polas comarcas da Corufa.

Desde que o ano pasado abrazamos con orgullo e ambicién o proxecto Espazos Sonoros, traballamos
co obxectivo de levar a musica e a cultura a reo polo pais, a través de experiencias que convertan os
espazos monumentais en espazos de vida, ofrecéndolle ao publico un novo xeito de achegarse senso-
rialmente & nosa riqueza patrimonial.

Pofier en valor o patrimonio dun xeito diferente e innovador é o que estamos a impulsar desde esta area,
cando hai tres anos desefiamos unha serie de actuaciéns no patrimonio que inclien aspectos relacio-
nados con diversas disciplinas artisticas, a lingua, o turismo ou mesmo a ciencia. Porque cando se fala
de pais, como é o caso, temos que acudir & transversalidade, unha transversalidade que formou parte
da idea orixinal de todos aqueles que construiron a Galiza na que hoxe vivimos, unha Galiza chea de
espazos singulares, e unha Galiza na que os que habitamos no século XXI convertemos o esforzo dos
nosos antepasados en experiencias para 0s nosos sentidos.

De todo isto fala ESPAZOS SONOROS. Convidamosvos a percorrer todas estas experiencias connosco,
a partillar estes espazos e sonoridades e a contribuir a que un festival como este sexa algo mais que un
cartel espectacular e se converta nunha experiencia sensorial.

Xosé Luis Penas
Deputado de Patrimonio, Contratacion e Equipamento

Abrimos unha nova edicion de Espazos Sonoros baixo o lema Memoria dos lugares, voz do tempo,
como unha sorte de aspiracion ideal, do pensamento que inspira, desde os seus inicios, a programacion
deste festival. A busca dos elementos que axudan a reconstruir o noso pasado, fixandoo na memoria
como ferramenta para afrontar o presente e encarar con optimismo un sempre incerto futuro, vai da man
da procura do goce estético nos elementos que conforman a paisaxe, as artes ou a musica, un goce
entendido, non como mera distraccion, sendn como instrumento que nos axude a entender o mundo e
a dotalo de sentido.

Apenas superada a pandemia, enfrontamonos xa a outros preocupantes acontecementos e retos urxen-
tes que non se poden ignorar e que levan, unha vez mais, 4 inevitable pregunta que xa se fixera G. Stei-
ner, “gque utilidade tivo a cultura cando chegou a barbarie?”. O propio Steiner admitia a stia incapacidade
para dar resposta a cuestion da fraxilidade da cultura, mais, na firme creenza no seu poder como fonte
de benestar e progreso, abrimos un novo capitulo desta xa lonxeva programacién. Unha programacion
que conserva unha intencionada fasquia humanista, cosmopolita e aberta, mais apegada ao noso, ao
que nos identifica, e que nos permite, sen deixar de lado os aspectos lidicos que proporciona a musica
e 0 encontro coas persoas, favorecer a reflexion e a ollada critica sobre un mundo complexo e en con-
tinua mudanza.

Belén Bermejo
Directora artistica do Festival Espazos Sonoros

CONCERTO INAUGURAL

Proxecto Dous Mares
SANTA MARIA DOS ANXELES, BRION (A CORUNA)

Manuel Vilas
SAN XOAN DE CAAVEIRO, A CAPELA (A CORUNA)
Cofiece o teu patrimonio. Visita ao Mosteiro de Caaveiro

La Spagnoletta
CONVENTO DO ROSARIO, SAN SADURNINO (A CORUNA)
Cofiece o teu patrimonio. As 15.30 h, visita guiada polo castelo de Naraio

Ministriles de Marsias
MOSTEIRO DE SANTA MARIA DE SOBRADO, SOBRADO (A CORUNA)
Cofiece o teu patrimonio. As 15.30 h, Ruta da Carballeira

Abraham Cupeiro e Alba Barreiro
DOLMEN DE DOMBATE, CABANA DE BERGANTINOS (A CORUNA)
Cofiece o teu patrimonio. Visita ao Dolmen de Dombate e ao Castro de Borneiro

Austrian Baroque Company
SAN XIAO DE BASTAVALES, BRION (A CORUNA)
Coriece o teu patrimonio. As 15.30 h, Ruta polas terras rosalianas

Ana Aguado
MOSTEIRO DE SAN PAIO DE ANTEALTARES, SANTIAGO DE COMPOSTELA (A CORUNA)
Coriece o teu patrimonio. A soas cos 6rganos: conversa con Ana Aguado

Favola d’Argo

MOSTEIRO DE SAN PAIO DE ANTEALTARES, SANTIAGO DE COMPOSTELA (A CORUNA)

27

50
29

31

52
33

35
54
a7

39

54



COMO CHEGAR:

Para cofieceres a localizacion de cada un dos espazos, busca en Googlemaps o mapa
de Espazos Sonoros 2022.

DEBES TER EN CONTA:

Os concertos son de balde e a entrada libre, até completar a capacidade, excepto nos
espazos en Caaveiro e o Dolmen de Dombate, que tefien prazas limitadas.

Nas actividades e concertos con prazas limitadas sinaladas no catalogo é imprescindible
a inscricion previa nas datas establecidas. Deberase indicar expresamente para que
data e que actividade se fai a reserva. E precisa unha reserva para cada actividade. S6
se admitiran reservas realizadas a través do correo actividades@espazossonoros.org.
Calquera solicitude de reserva feita a través de calquera outro medio ou enderezo ou
féra de prazo non sera atendida.

Cada persoa podera realizar un maximo de catro reservas.

Para a reserva deberase achegar un teléfono de contacto asi como o nome completo de
cada unha das persoas participantes.

O dia da actividade deberase presentar o cédigo de referencia facilitado por correo
electrénico coa formalizacién da inscricion.

Neste momento non é obrigatorio o uso de mascara. A nosa recomendacion é que se
siga usando en interiores.

Os aforos e condiciéns poden variar en funcién das normas de aplicacion xeral
decretadas en cada momento polas autoridades sanitarias.

Informacion detallada en www.espazossonoros.org.

A TUA COLABORACION E IMPRESCINDIBLE:

Lembra que temos que ser responsables co medio ambiente e co patrimonio visitado.

Antes de participar nas actividades paralelas, asegulrate de que a ruta se adapta as tlas
capacidades fisicas en funcion do percorrido e duracion.

Unha vez formalizada a inscricién, no caso de non poderes asistir, procura avisar, co fin de
deixarlles a tua praza a outras persoas interesadas.

Procura chegar puntual és diferentes citas.

Lembra que facer fotos ou gravar videos pode resultar molesto para os intérpretes e para
o resto do publico. Por favor, respecta as indicacions que facilite o persoal de producion.

As persoas menores de 18 anos deberan ir acomparnadas por un adulto maior de
idade que se faga responsable. Non se recomenda a asistencia de menores de 8 anos,
excepto que se trate de actividades especificamente desefiadas para esa franxa de
idade. De asistiren, as persoas adultas coidaran, en todo momento, deles.



Espazos
SONOros

Programa... 2022 >>




///... Proxecto Dous Mares

CONCERTO INAUGURAL

DOUS MARES
MUSICAS ENTRE DOUS MUNDOS

Diana Baroni, voz e traverso
Rafael Guel, guitarra barroca e percusions

Grupo 1500

Lorina Vallaster, voz e frautas

Belén Bermejo, voz e percusions

Roberto Santamarina, violin barroco e fidula
José Manuel Diaz, contrabaixo

Andrés Diaz, frautas, vihuela, citola e direccion

Obras dos cancioneiros de Palacio, Elvas, de Martin i Coll,
Gaspar Ferndndez, e sons tradicionais de México, entre
outras.

A chegada ao Novo Mundo supuxo un xiro coper-
nican na historia moderna. Especificamente no mu-
sical, houbo un pronto recofiecemento mutuo entre
pobos que se confrontaban na conquista, mais para
0s que a musica era un xeito de vida e expresion
consubstancial & propia existencia diaria. Do encon-
tro entre as musicas ibéricas e as que se facian en

Sabado 3 de setembro, 19.00 h

América Central e do Sur, xurdiu un rico verxel de
melodias e ritmos novos e orixinais, que ainda hoxe
perduran. O programa trata de dar mostra dese fruti-
fero encontro, mesturando musicas dun lado e outro
do océano, facendo ao tempo unha alegérica home-
naxe ao mar polo que viaxaron, de ida e volta, eses
ritmos e estilos musicais, os instrumentos e mesmo
0s propios musicos. Esa simbiose estara representa-
da a través dunha formaciéon musical que simboliza
ese encontro, a carismatica frautista e cantante ar-
xentina Diana Baroni e o multiinstrumentista mexica-
no Rafael Guel xintanse con musicos galegos que
navegan por diferentes estilos e influencias, desde
a musica antiga ao jazz, para ofrecer unha apaixo-
nante travesia polos mares, entre dous continentes.

dianabaroni.com
grupo1500.es



///... Manuel Vilas

Domingo 4 de setembro, 15.30 h

(encontro no centro de interpretacién e subida ao mosteiro)

A ARPA REAL
UNHA SOIREE DE IMPROVISACIONS
PARA ARPAS MEDIEVAIS

Manuel Vilas, arpas medievais

O arpista galego Manuel Vilas, un dos mais reco-
fecidos arpistas, especializado na interpretacion e
estudo das arpas histéricas, presenta un programa
no gue se pretende reconstruir o que puido ser unha
velada de musicas para arpa solista na Idade Me-
dia, con musicas e improvisacions dos séculos Xl
a XV. A arpa era un instrumento imprescindible na
practica musical no medievo, e non sé para acom-
pafiar a voz, sendn tamén como instrumento solista,
aspecto este apoiado en sobradas evidencias lite-
rarias, histéricas e iconograficas. Ainda que non se
conservan musicas escritas para arpa dese tempo,

é posible deducir que, nas interpretacions, teria un
papel fundamental a compofiente improvisatoria, da
que poderemos gozar hoxe no concerto.

Nel empregaranse diferentes arpas histéricas,
construidas grazas ao minucioso traballo e estudo
que, desde hai décadas, se vén desenvolvendo en
prestixiosos obradoiros de luteria en toda Europa.
Ademais, o encontro co arpista terd unha forte car-
ga didactica, a través das explicaciéns que este ira
facendo arredor dos instrumentos e as musicas que
se iran interpretando.



>> Visita ao Mosteiro de Caaveiro

CONECE O TEU PATRIMONIO

O concerto do arpista galego, Manuel Vilas na igrexa
do Mosteiro de Caaveiro serviranos de excusa para
pasar unha agradable tarde neste impresionante
espazo, titularidade da Deputacién da Coruiia, de
incomparable beleza e situado no corazén das Fra-
gas do Eume. Visitaremos os diferentes espazos e
edificacions do espectacular conxunto que ainda se
mantefien en pé, asi como a contorna natural que
descende até o rio Sesin, onde se conservan restos
dun antigo muifio e unha fonte.

Domingo 4 de setembro, 15.30

Hora e lugar: 15.30 h xunto ao centro de interpreta-
cién das Fragas do Eume, lugar onde se estaciona-
ran os vehiculos. De ali saira un autobus até o pé
do mosteiro.

Dificultade: baixa, o tramo de subida ao mosteiro
non presenta especial dificultade

Capacidade maxima (para concerto e visitas):

60 persoas

Inscriciéon: do 30 de agosto ao 1 de setembro en
actividades@espazossonoros.org

Non esquezas:

_Calzado comodo para camifar

_Unha gorra e proteccién para o sol e un imper-
meable por se chove

_Auga, chocolate e unha maza para o camifio



SEICENTO E SECONDA PRATTICA

Miguel Ulla, contratenor

Maria Fraile, frautas de bico

Uxia Delgado, teorba e guitarra barroca

Pablo Ruibal, violas da gamba e guitarra barroca

La Spagnoletta é unha formacién galega adicada &
interpretacion de musica antiga, de recente creacion
e formada arredor do contratenor Miguel Ulla, un dos
novos e mais prometedores valores da escena musi-
cal galega. O grupo esté integrado por musicos con
ampla experiencia nos periodos renacentista e ba-
rroco e emprega nas suas interpretacions, técnicas e
instrumentos da época para a que foron concibidas
as diferentes obras.

Para a ocasion, o grupo presenta un programa com-
posto por arias de dpera e extractos de cantatas dos
séculos XVII e XVIIl, musica fundamentalmente vocal
de diversas partes de Europa, concibida en diferen-
tes momentos do Barroco musical, mais tomando

///... La Spagnoletta

Sabado 10 de setembro, 19.00 h

como centro o Seicento italiano. Nel atoparemos,
desde grandes figuras como Claudio Monteverdi ou
Alessandro Scarlatti, até compositores menos corie-
cidos, mais non menos brillantes, como Francesco
Gasparini ou Michelangelo Falvetti, do que o grupo
tocara pezas inéditas. Xunto a estas pezas vocais
ofrécese, ademais, un feixe de pezas instrumentais
como son as folias, chaconas, grounds, variacions e
outras diferencias sobre un baixo.

miguel-ulla-berdullas.es



>> Visita guiada polo castelo de Naraio

CONECE O TEU PATRIMONIO

Ao noso paso polo concello de San Sadurnifio e
o Convento do Rosario, aproveitaremos para nos
mergullar ainda mais na sua historia, facendo unha
parada no castelo de Naraio. Tratase dunha singular
edificacion medieval defensiva situada & beira do rio
Castro sobre un escarpado rochedo que, parcial-
mente, fai parte da propia construcion. Hoxe s6 se
conserva a torre da homenaxe de planta cadrada,
ademais de dous arcos que soportaban porténs e
o ancifio, canda evidencias de até tres muros pe-
rimetrais e restos doutras dependencias arredor da
torre. A situacion e os elementos defensivos da for-
taleza fariana practicamente inexpugnable ao contar,
ademais, cun grande alxibe que lles permitiria resis-
tir aos seus habitantes durante meses de asedio. A
propiedade do castelo recaiu, co decorrer do tempo,
na familia dos Andrade e foi escenario da primeira e
segunda revolta irmandifia no século XV. Finalmen-
te, o castelo pasou a4 Casa de Alba, que a cedeu ao
Concello por un periodo de 30 anos.

Sabado 10 de setembro, 15.30 h

Hora e lugar de encontro: 15.30 h ao pé do castelo
(para as visitas organizaranse varias quendas)
Capacidade maxima: 40 persoas

Inscricién: do 6 ao 8 de setembro en
actividades@espazossonoros.org

Non esquezas:

_Calzado cémodo para camifar

_Unha gorra e proteccion para o sol e un
impermeable por se chove

_Auga, chocolate e unha maza para o camifio

///... Ministriles de Marsias

TRAZOS DOS MENESTREIS
MUSICA VOCAL E DANZAS PARA CONXUNTO DE
MENESTREIS E ORGANO

Paco Rubio, corneta

Joaquim Guerra, chirimia e baixoncifio
Simeodn Galduf, sacabuxa

Fernando Sanchez, baixoncifio e baixén
Javier Artigas, 6rgano positivo

Obras de Cabezon, Correa, Luis de Milan,
Penalosa ou Willaert, entre outros

No espazo da igrexa do mosteiro de Santa Maria de
Sobrado, teremos oportunidade de volver a escoitar
uns sons perdidos no tempo, para rescatar a esencia
do que eran os conxuntos de menestreis, unha for-
macién musical que combinaba o érgano coa corne-
ta, sacabuxa, chirimia, baixén e baixoncifos, todos
eles instrumentos de vento habituais nas capelas

Domingo 11 de setembro, 19.00 h

musicais entre o século XV e mediados do XVIII. Os
Menestreis de Marsias, unha formacion especiali-
zada na interpretacion de musica espafola, instru-
mental e vocal do Renacemento e Barroco, seran
os encargados de revivir estes ambientes musicais
e sonoridades que outrora se escoitaban nas nosas
catedrais, colexiatas e mosteiros, sen esquecer un
elemento fundamental que era o érgano, nesta oca-
sién interpretado por un dos mais reputados orga-
nistas da Peninsula, Javier Artigas.

O programa aborda pezas de gran beleza, do re-
pertorio vocal, tanto relixioso como profano, musica
instrumental para tecla e musica de danza, xéne-
ro este Ultimo que era tamén habitual escoitar nas
igrexas, en ocasions especiais.

23



CONECE O TEU PATRIMONIO

Tratase dunha ruta circular que parte da praza do
concello e transcorre pola carballeira da Casa do
Gado e a histérica lagoa de Sobrado, para circun-
dar o perimetro da muralla do mosteiro de volta ao
lugar de saida. A carballeira esta conformada por un
bosque de carballos, castifieiros e bidueiros que se
atopan nunha propiedade privada pola que transita
o Camifio Real, que serve de servidume de paso. Na
porta norte da propiedade destaca un grupifio de
catro freixos centenarios catalogados como arbores
senlleiras e, no mesmo catdlogo, figura un carba-
llo ao que se lle calcula unha antigtiidade de entre
douscentos e trescentos anos, situado no lugar de
Portacal, a 2 km da lagoa.

A lagoa é unha das zonas himidas mais relevan-
tes da xeografia galega, cunha rica flora (bidueiros,
freixos, carballos, salgueiros, nenufares, espigas de
auga e algas endémicas que habitan nas profundi-
dades da Lagoa) e fauna, especialmente aves acua-
ticas. Foi construida polos monxes no século XVI
encorando as augas de varios regatos que forman
as fontes do rio Tambre. A finalidade da lagoa era
multiple: dotar de regadio aos cultivos e canles que
fornecian os muifios, propiedade dos monxes, e de
auga corrente as cocifias do mosteiro, asi como ser-
vir de viveiro de troitas para abastecer de alimentos
ao0s propios monxes e a outros cenobios da zona,

>> Ruta da Carballeira

Domingo 11 de setembro, 15.30 h

especialmente na Coresma. De forma case circular,
comprende unha superficie de 10 ha cunha profundi-
dade variable entre 1,5 m e 4,5 m. En 1992, a Socie-
dade Galega de Historia Natural firmou un acordo de
custodia da lagoa cos seus titulares, os monxes de
Sobrado e, en 2010, cedeuse a propiedade a Funda-
cién Fragas do Mandeo, como parte da sta dotacion
fundacional.

Hora e lugar de encontro: 4s 15.30 h, na praza do
Concello

Duracioén: 2 h aprox.

Distancia: 6,5 km

Dificultade: baixa

Capacidade maxima: 50 persoas

Inscricién: do 6 ao 8 de setembro en actividades@
€spazossonoros.org

Non esquezas:

_Calzado cémodo para camifiar

_Unha gorra e proteccion para o sol e un
impermeable por se chove

_Auga, chocolate e unha maza para o camifio

///... ABRAHAM CUPEIRO E ALBA BARREIRO

OS SONS ESQUECIDOS

Abraham Cupeiro, instrumentos de vento
Alba Barreiro, arpa

Construtor e multiinstrumentista, Abraham Cupeiro é
un virtuoso e poliédrico artista de formacién clésica
que pasea con soltura por diferentes estilos musi-
cais, desde o folk até o jazz ou a musica antiga. O
seu proxecto, Os Sons Esquecidos, representa unha
viaxe no tempo & procura das fontes primixenias
para fundilas coa contemporaneidade e crear asi
un discurso novo e sorprendente. Nel, poderase es-
coitar o karnyx, instrumento de guerra reconstruido
a partir dunha moeda romana, canda instrumentos
tradicionais que o musico foi atopando nas suas via-

Séabado 17 de setembro, 12.00 h
(encontro no centro de recepcion de visitantes)

xes ao longo dos anos, instrumentos renacentistas
e barrocos ou da orquestra moderna, extraéndoos
do contexto para o que foron concibidos na busca
de sons que resoan no noso interior e na natureza.

Nesta ocasion preséntase en concerto xunto coa ar-
pista Alba Barreiro, muisica que procede tamén da
escena clasica, ambito no que se formou como pia-
nista e arpista, desenvolvendo paralelamente un in-
tenso traballo como intérprete de musica tradicional.

abrahamcupeiro.com
albabarreiro.com

>> Visita ao Dolmen de Dombate

CONECE O TEU PATRIMONIO

Como complemento & xornada musical que tera lu-
gar xunto ao Dolmen de Dombate, daremos un pa-
seo por estas terras privilexiadas pola relevancia dos
seus xacementos arqueoldxicos, para mergullarnos
nas culturas megalitica e castrexa, cunha visita con-
textualizadora, tanto ao referido Dolmen, como ao
vecino castro de Borneiro.

Este Ultimo, tamén cofiecido como A Cibda, cons-
tite un dos xacementos mais representativos da
cultura castrexa galega. Tratase dun castro habitado
entre os séculos Vl a.C. e | d.C., descuberto en 1924
por Isidro Parga Pondal e Ciriaco Pérez Bustaman-
te e escavado en varias fases entre 1932 e os anos
noventa, presentando na actualidade escavadas as
tres cuartas partes da croa. Entre as construcions
escavadas, na sUa maioria de planta circular ou
alongada, destaca, na zona leste, no chamado barrio
de extramuros, un monumento con forno do que se
conserva a “pedra formosa“, que poderia ser unha
sauna ou fundicién.

e ao Castro de Borneiro

Sabado 17 de setembro, 12.00 h

Hora e lugar de encontro: 12.00 h en Dombate,
xunto ao centro de recepcion de visitantes. Ali
faranse dous grupos para a visita ao Dolmen € o
concerto de Abraham Cupeiro, e a visita a Borneiro.

14.30-16.30 h, xantar libre

16.30 xuntanza en Dombate. Ali dividiranse
novamente os dous grupos para a visita ao Dolmen
e o concerto de Abraham Cupeiro, e a visita a
Borneiro.

Desprazamentos: os desprazamentos até o castro
de Borneiro faranse desde o centro de acollida a
visitantes de Dombate, nos vehiculos particulares

Dificultade: baixa, a subida ao castro non presenta
especial dificultade

Capacidade maxima: 60 persoas

Inscricién: do 13 ao 15 de setembro, en
actividades@espazossonoros.org

Non esquezas:

_Calzado comodo para camifiar

_Unha gorra e proteccion para o sol e un
impermeable por se chove

_Auga, chocolate e unha maza para o camifio

///... Austrian Baroque Company

AUSTRIA IMPERIALIS
MUSICA INSTRUMENTAL VIRTUOSA DA CORTE
IMPERIAL DOS HABSBURGO

Florian Hasenburger, violin barroco
Michael Oman, frautas de bico
Martina Schobersberger, clave
Daniel Oman, guitarra barroca
Wolfgang Heiler, fagot barroco

Obras de Schmelzer, Muffat, Bertali, Mealli,
Froberger e Vivaldi, entre outros

A Austrian Baroque Company é unha formacién de
camara austriaca de renome internacional especiali-
zada na interpretacion da musica instrumental e vo-
cal europea dos séculos XVI-XVIIIl. Conformado por
nomeados especialistas formados nas mais presti-
xiosas universidades de Europa, os seus programas
tentan subtraer a musica da sua retdrica tradicional
para transmitir ao publico toda a stia emocidn, tare-
fas nas que destaca a carismatica presenza do seu
director, o virtuoso frautista Michael Oman. Desde a
slia formacion, en 2001, protagonizaron concertos
nas mais importantes salas e festivais internacionais
de Europa, América e Asia. A slia musica foi califica-

Domingo 18 de setembro, 19.00 h

da pola prensa como explosiva, brillante, un xenuino
swig barroco e as suas interpretacions destacan por
ter un estilo persoal e inconfundible, caracterizado
por unha extrema viveza, virtuosismo e emociona-
lidade que non deixa indiferentes aos ouvintes e
que os levou, ao longo das duas Ultimas décadas, a
convertirse nun dos referentes do panorama musical
austriaco e a conquistar a escena musical interna-
cional.

abcmusic.at

>> Ruta polas terras rosalianas

CONECE O TEU PATRIMONIO

Este pequeno percorrido circular levaranos desde a
emblematica igrexa de San Xiao de Bastavales, até
a pequena ermida de San Salvador, edificio cons-
truido en 1737 sobre unha edificacién anterior, ro-
manica, da que queda parte da capela maior. Pasa-
remos tamén pola aldea de Bemil para contemplar
o seu cruceiro, un dos mais relevantes do concello
de Bridn, que se mantén vivo ainda na devocion dos
vecinos, que adoitan pendurar espigas de millo dos
brazos do San Lourenzo. De volta, deterémonos nos
diferentes elementos do fermoso conxunto do adro
e igrexa de San Xiao, a capela de nosa Sefiora do
Carme, un dos primeiros santuarios galegos baixo
a advocacion desta virxe, as duas fontes, os reloxos
de sol ou o calvario.

Domingo 18 de setembro, 15.30 h

Hora e lugar de encontro: 4s 15.30 h, no campo
da festa en Bastavales

Duracién: 2 h aprox.

Distancia: 7 km

Dificultade: baixa

Capacidade maxima: 50 persoas

Inscricién: do 13 ao 15 de setembro en
actividades@espazossonoros.org

Non esquezas:

_Calzado comodo para camifiar

_Unha gorra e proteccion para o sol e un imper-
meable por se chove

_Auga, chocolate e unha maza para o camifio

0S CAMINOS EUROPEOS DA MUSICA

Ana Aguado, 6rgano

Ana Aguado é unha das mais prometedoras orga-
nistas do ambito musical peninsular. Formada en
diferentes centros de referencia en Amsterdam, Tou-
louse ou Palencia, a sUa cidade natal, foi organista
residente e profesora do Pole basque de recherche,
d’études, de pratique et de diffusion de I'orgue, da
rexién de Hendaya e San Juan de Luz, profesora
de o6rgano no Conservatorio Superior de Mdusica
de Malaga e do Conservatorio Profesional de Ledn.
Ademais é presidenta da Asociacién Cultural “Tadeo
Ortega”, adicada & preservacion e difusion do patri-
monio organistico na rexién de Tierra de Campos.
Como concertista, leva ofrecidos, desde os quince

///... Ana Aguado

Venres 23 de setembro, 20.30 h

anos, numerosos concertos en importantes festi-
vais de musica e cidades como Barcelona, Cuenca,
Cremona, Amsterdam, Alkmaar ou Manila, e varios
dos seus concertos foron retransmitidos por Radio
Clasica de RNE e Catalunya Mdsica.

O programa de concerto fard un percorrido a través
de diferentes paises europeos, Alemana, Holanda,
Francia ou ltalia, pasando tamén pola Peninsula lbé-
rica, cunha seleccion de autores que van do século
XVI ao XVIII, entre eles, Pachelbel, Cabezén, Swee-
linck, ou Olague.

CONECE O TEU PATRIMONIO

ESPAZO DE CONVERSA CON ANA AGUADO

Espazos Sonoros recupera o espirito das suas
roldas pola paisaxe organistica galega con dous
concertos que nos achegaran ao rico patrimonio
organistico da cidade de Compostela, en particular
a un dos 6rganos mais senlleiros do conxunto de
instrumentos que se conservan en Galicia, o 6rgano
do mosteiro de San Paio de Antealtares, construido
en 1784 polo compostelan Alberto de la Pefa. E con
motivo do concerto que interpretara a organista Ana
Aguado, abrimos un espazo para a conversa, que
tera como protagonista esta palentina, activista do
mundo do 6rgano que lidera diversos proxectos na
tla terra natal. Palencia é unha das provincias que
concentra un maior nimero de 6rganos de todo o
territorio espafol (arredor dunha centena), dos ca-
les, preto de 50 estan restaurados e en funciona-
mento. De ai a decision de Ana Aguado de fundar o

>> A soas cos Oorganos

Venres 23 de setembro, 20.30 h

“Proyecto Custodio”, un programa para a sensibili-
zacion polos valores que os 6rganos e o patrimonio
musical a eles vinculado representan, con numero-
sas iniciativas e actividades que tratan de involucrar
a poboacion palentina no coidado e custodia destes
bens. Sobre este proxecto e outros interesantes te-
mas, como o papel da muller no mundo do érgano
ou o futuro da profesion de organista, teremos opor-
tunidade de trocar impresiéns neste novo espazo,
para unha conversa a soas cos érganos.

Inscricidn: actividade para as persoas asistentes ao
concerto, non é precisa inscricion & parte

MONIALIBUS EST NECESSARIA MUSICA
MUSICA DAS BENEDITINAS DO PORTO
(ss. XVIII e XIX)

Rosana Orsini, soprano
Veronica Febbi, arpa barroca
Marco Aurélio Brescia, 6rgano

O ensemble Favola d’Argo é unha formacion funda-
da e dirixida polos musicos italobrasileiros Rosana
Orsini e Marco Aurélio Brescia, que colabora habi-
tualmente con artistas de diversa procedencia, no-
meadamente de Portugal, Galicia e Italia, todas elas
persoas especializadas na interpretacion historica
de musica antiga e formadas nalgins dos mais im-
portantes centros de ensino europeos. O proxecto
centra o seu traballo no repertorio musical e artistico
iberoitaliano, con especial atencién & musica de ori-
xe portuguesa e napolitana.

Nesta ocasion, o grupo presenta unha singular com-
binacién de érgano, arpa e voz, algo que era habi-
tual nas capelas das catedrais e na practica musi-

///... Favola d’Argo

Domingo 25 de setembro, 20.30 h
CLAUSURA

cal dos mosteiros desde o Renacemento. Con ela,
interpretaran un programa de mdusicas escritas na
transicién entre os séculos XVIII e XIX, por composi-
tores do talle de Anténio da Silva Leite e Frei José de
Sao Boaventura, para atender & prolifica demanda
das monxas portuenses do antigo Mosteiro de Séo
Bento da Avé-Maria do Porto, unhas musicas que,
polo seu virtuosismo, continlian a cativar os ouvintes
dous séculos mdis tarde.

marcobrescia.com

Santa Maria dos Anxeles

Sabado 3 de setembro, 19.00 h >> Proxecto Dous Mares

CONCERTO INAUGURAL

Esta parroquia era orixinariamente cofecida como
Santa Maria de Pérros, nome substituido a finais
do século XVI por mandato do arcebispo Francisco
Blanco de Salcedo, durante o proceso de castelani-
zacion dos topdnimos en Galicia, debido & conno-
taciéon que, en castelan, adquiria o termo “perros”.
A actual igrexa reempraza outra anterior de estilo
romanico, época na que houbo unha inxente acti-
vidade construtora ao longo do termo municipal
de Brion, ainda que se tefien dubidas sobre a sua
orixinaria ubicacion, é dicir, se se atopaba no actual
emprazamento da igrexa ou na mesma aldea de Pé-
rros. Da construcién orixinaria pouco se conserva,
se ben destaca, como apunta Clodio Gonzalez, a
cruz cumial que coroa o presbiterio e algunhas pe-
dras con decoracidon que se poden ainda apreciar
na sancristia.

Sera no século XVIIl cando se mande construir a
igrexa barroca actual e o proxecto parece deberse
a Francisco Antonio Fernandez Sarela, pai de Cle-
mente Fernandez Sarela, o autor da fachada da
casa do Cabido nas Praterias. O edificio comezouse
a construir en 1748 e, logo de varias fases constru-
tivas, rematouse cara 1789. A igrexa ten planta de
cruz latina cunha soa nave con béveda de canén e

arestas na parte do cruceiro. No interior destaca o
retablo do altar maior de Ramén Pérez de Monroy
de 1794, de estilo neoclasico, no que se atopan as
imaxes da Asuncion, San Xosé e San Roque. Digno
de mencion é tamén o Cristo renacentista cravado
na cruz do primeiro terzo do século XVI.

Destaca na fachada unha fornela cunha imaxe da
Asuncién da Virxe con anxos, o reloxo, outro reloxo
de sol no lateral orientado ao sur e unha torre con
dous corpos, onde se aloxan as campas, un de base
cadrada e outro octogonal coroado cunha cupula.
O adro da igrexa esta cercado por un muro onde se
abren duas portas decoradas con pinaculos e ao
longo del sucédese un viacrucis. No mesmo adro,
fronte & fachada, atépase a pia bautismal barroca.

San Xoan de Caaveiro

Domingo 4 de setembro, 15.30 h >> Manuel Vilas

Cofiece o teu patrimonio. Visita ao Mosteiro de Caaveiro

No profundo das fragas do rio Eume, nunha localiza-
cién que compite en beleza e illamento cos fondos
vales da Ribeira Sacra, atopanse os restos do antigo
mosteiro de Caaveiro. O lugar permite evocar coma
ningln outro o ambiente das primeiras comunidades
de vida cenobitica. O propio mosteiro, baixo a regra
de San Bieito, debeu xurdir dun destes cenobios nos
comezos do século X senén antes. Coémpre sinalar
que, contrariamente a unha certa tradicion, non foi
San Rosendo o fundador do mosteiro, ainda que sa-
bemos que, no ano 936, xunto co bispo de Lugo Ero
e outros benfeitores, fixo unha importante doazén
de enxoval, libros litdrxicos e terras. A mediados do
século Xll, o mosteiro deixa de estar baixo a regra
bieita e pasa a converterse en colexiata dos coen-
gos regulares de Santo Agostifio. A vida deste tipo
de congregacions situdabase a medio camifio entre a
vida do clero secular e a puramente contemplativa
da do clero regular dos mosteiros. No século XVIII
Caaveiro perde a stia condicion de colexiata e chega
a proxectarse o seu traslado a puxante vila de Fe-
rrol, para atender debidamente a vida espiritual dos
moitos novos poboadores que ali acudian a traballar
no arsenal. Non chegaria a cristalizar a idea, pero vai
sinalar o comezo do seu declive, nun proceso que
continuara até a desamortizacion do século XIX e o

seu total abandono. A ruina que se seguiu fixo que
boa parte das stias dependencias se fosen deterio-
rando. Foi o caso das tres casas dos céengos ou
da igrexa colexial baixo a advocacion de San Xoan,
situada por riba da que ainda se conserva, a de San-
ta Isabel. En 1896, o filantropo Pio Garcia Espinosa,
adquire o mosteiro para transformalo en residencia
para o veran coa demolicion dos citados elemen-
tos debido ao seu estado ruinoso. O aspecto que
adquire o conxunto tras esa intervencion é o que,
en esencia, conserva hoxe en dia, trala sta recente
adquisicion e restauracion por parte da Deputacion
Provincial da Coruna.

En Caaveiro non se escoitou s6 a musica do Eume
no fondo do val ou o chio dos paxaros, 0 mosteiro
contou tamén cun 6rgano. Sabemos que, en 1620,
o instrumento foi cedido 4 igrexa parroquial de San-
tiago de Pontedeume, xa que o que ali tinan estra-
gérase durante un incendio. En 1736 os céengos so-
licitan a dotacion de 400 ducados para unha praza
de organista estable e para acometer restauracions
no 6rgano. O lugar que ocupaba o instrumento de-
bia estar no lugar indicado por Montero Aréstegui en
1858, nun balconcifio que existia no lateral do coro
alto da desaparecida igrexa de San Xoan.

Convento do Rosario

Sabado 10 de setembro, 19.00 h >> La Spagnoletta

Cofiece o teu patrimonio. As 15.30 h, visita guiada polo castelo de Naraio

A fundacién do convento data de comezos do século
XVI (1508) e débese a Fernando de Andrade e 4 sua
dona, Inés de Castro e Lanzos, filla do caudillo irman-
difio Alonso de Lanzds. O convento ergueuse apro-
veitando parte dos solares de antigas edificacions,
entre os que se atopaban unha igrexa romanica, unha
encomenda templaria e un hospital de San Xoan de
Xerusalén, que atendia as xentes que peregrinaban
a Santiago e a outros santuarios entre os que se
atopaba o de San Andrés de Teixido. A fundacién
institiese, primeiramente, como colexiata con cinco
capelans nomeados directamente polo fundador. O
convento seria xestionado polos céengos regulares
de Santo Agostifio. O fillo do fundador, Xoan Freire
de Andrade pasaria o convento aos franciscanos e
o fillo deste, Pedro de Andrade, cederia o convento
aos Dominicos, que permaneceran en San Sadurnifio
durante 250 anos e instituirian unha escola de Gra-
matica e Retorica. O mosteiro nunca acolleu a mais
de oito monxes polo que, logo do Real Decreto de
25 de xullo de 1835, que suprimia os mosteiros e
conventos que non tivesen doce individuos profesos,
o Convento do Rosario ficou baleiro. En 1863, par-
te dos seus espazos foron ocupados polas escolas
publicas e empregados como sede do Concello. No
século XX acolleu tamén as dependencias da Garda
Civil e o teleclube.

A cabeceira da igrexa, separada do corpo desta por
un arco oxival, é do século XlI, ainda que moi trans-
formada, e preséntase moi desviada con respecto a
nave central. E a Unica parte que conserva elemen-

tos da igrexa do XVI, que foi derrubada en 1755 para
construir a igrexa actual. Nela atopanse os sepulcros
dos fundadores, Fernando de Andrade e Inés de Cas-
tro e dun dos seus fillos. Dona Inés esta representada
cun libro na man, un motivo moi do gusto do Renace-
mento, momento no que nace a imprenta e o interese
polo cofiecemento. O segundo sepulcro, posterior no
tempo, é o de Fernando de Andrade, e nel esté labra-
da a estatua xacente do cabaleiro vestido de gue-
rreiro; os ollos semellan entrepechados e, segundo
Margarita Sanchez Yarez, estudosa do templo, este
feito poderia ser algo intencionado, xa que é sabido
que o nobre tifia graves problemas de cegueira ao
final dos seus dias. Pola contra, no terceiro dos se-
pulcros, o fillo do fundador, Xoan Freire de Andrade,
non é representado como un guerreiro, sendn como
un cortesan e non viste armadura senén roupoén de
cabaleiro até media perna.

Nas inmediaciéons do convento destaca a presenza
dunha fonte do século XVIII realizada en pedra de
Moeche, & que se accede a través dunha escaleira
de 50 chanzos separados por cinco descansos, que
parece simbolizar os cinco misterios do rosario, o cal
se poderia rezar baixando ou subindo dende a fonte
ao convento.

Destaca xunto a sancristia a escaleira de pedra ser-
pentina ou toelo de Moeche, do século XVIII, que
sobe ao andar superior e da acceso ao coro, onde se
atopaba tamén o 6rgano do que sé queda o espazo
baleiro, o balcén e a portifia que lle daba acceso.

Mosteiro de Santa Maria de Sobrado

Domingo 11 de setembro, 19.00 h >> Ministriles de Marsias

Corfiece o teu patrimonio. As 15.30 h, Ruta da Carballeira

Na terra de Melide, no extremo oriental da provincia
da Coruiia, sitlase un dos mosteiros mais relevantes
de Galicia, o mosteiro cisterciense de Santa Maria
de Sobrado, mais popularmente cofecido como
Sobrado dos Monxes. Foi fundado como mosteiro
duplice, probablemente no ano 952, polos condes
de Présaras e aparece en documentos do século X,
baixo a advocacion de San Salvador. No entanto, a
continuacion, sufriria un longo periodo de abandono
duns cento cincuenta anos, até a sta refundacion en
1142, cando san Bernardo envia desde Claraval, en
Francia, unha comunidade de monxes. Ao longo dos
séculos Xll e Xlll, o mosteiro cofecera unha nova
época de esplendor, e en 1498 sera incorporado a
congregacion de San Bernardo de Castela da orde
do Cister.

A construcion da igrexa, atribuida a Pedro de Mon-
teagudo, iniciouse arredor do ano 1675. A fachada,
de estilo barroco, que aproveitou as experiencias
previas das de Monfero e Oseira, esta flanqueada
por duas torres nas que se poden adivifiar influen-
cias da Torre do Reloxo da catedral de Santiago, que
se estaba a construir polas mesmas datas. Desta-
can na fachada as columnas salomoénicas de orde
xigante e, sobre o lintel da porta, unha fornela cunha
imaxe da Virxe. O interior ten planta de cruz latina,
cunha nave no cruceiro e tres no brazo maior. Con-
sérvanse a sancristia e a a Capela do Rosario, de

datas anteriores & da igrexa. O coro alto ocupaba
antigamente os dous tramos posteriores da nave,
ainda que hoxe s6 ocupa un deles. O complexo
monacal acolle, ademais da fermosa igrexa barroca
xa citada e das dependencias monacais, tres mag-
nificos claustros: o de entrada ou dos Peregrinos, o
procesional ou dos Medalléns e o da comunidade, o
maior de todos.

Sobrado gozou dunha rica vida musical, grazas aos
seus organistas e os seus 6rganos. Xa en 1554 cons-
ta que a antiga igrexa contaba con dous 6rganos, un
grande e outro mais cativo. Arredor de 1700 farase
un novo 6rgano grande, boa parte del sufragado por
frei Ruperto Bermejo, que fora abade do mosteiro.
Recentemente, descubriuse que o importante orga-
nista e compositor barroco frei Bartolomé de Olagtie
foi monxe organista en Sobrado durante cuarenta
anos, entre 1667 e 1707. Olaglie, nado en Compos-
tela en 1652, é o primeiro organista barroco galego
do que se conserva obra.

Tras unha etapa de fonda decadencia, en 1834 o
mosteiro foi suprimido por orde real e os seus edi-
ficios vendidos, iniciandose a sUa paulatina degra-
dacion e ruina até que, en 1854, é rehabilitado por
encomenda do cardenal Quiroga Palacios. En 1966,
enviase até ali unha nova comunidade de monxes, o
que supon o reinicio da vida do Cister.

O Dolmen de Dombate

Sabado 17 de setembro, 12.00 h >> Abraham Cupeiro e Alba Barreiro

Cofiece o teu patrimonio. Visita ao Dolmen de Dombate e ao Castro de Borneiro

A Costa da Morte posue un importante patrimonio
megalitico composto por xacementos arqueoldxicos
datados entre o V e o |l milenio a.C., periodo que vai
desde o Neolitico até a Idade do Bronce. Tratase,
na sta maioria, de construcions de caracter tumular,
que podian ter servido tamén como elementos para
demarcar o territorio pola sia monumentalidade e
visibilidade no espazo. Dos diversos tipos de monu-
mentos megaliticos os dolmens de cdmara poligo-
nal e corredor desenvolto, atopan unha grande pre-
senza nesta comarca, con algins dos exemplos de
maiores dimensions e mellor conservados de Gali-
cia, entre eles, o Dolmen de Dombate. Xa no século
XIX referiase a el o historiador Manuel Murguia na
slia Historia de Galicia e o poeta Eduardo Pondal o
inmortalizaria no seu poema Queixumes dos pinos.

Situado na parroquia de Borneiro, no concello
de Cabana, foi obxecto de uso entre o 3800 e o
2700 a. C. A estrutura consiste nunha camara poli-
gonal de sete ortostratos e un corredor de tres tra-
mos. O dolmen ten a singularidade de contar con

pinturas e gravados, as pinturas estan feitas con
elaboradas técnicas, en cores vermella e negra, so-
bre unha base branca de caolin e nelas dominan os
motivos xeométricos, lifias en zigzag e de puntos
negros e vermellos. As escavacions realizadas a fi-
nais dos oitenta polo arquedlogo José Maria Bello
sacaron a luz importantes datos até enton desco-
fecidos, como a existencia dun megalito anterior de
menor tamano e complexidade e dunha ringleira de
vinte idolifios de forma humana, colocados fronte
ao corredor, que semellan sinalar o limite entre o
mundo dos vivos e o espacio sacramental funerario.

O dolmen fora adquirido pola Deputacion da Coru-
fa en 1975 e declarado ben de interese cultural en
1978. Logo das primeiras escavacions a finais dos
oitenta e debido a desatencién que sufriu, as pin-
turas e o monumento en xeral sufriron un proceso
de degradacion preocupante con perda de impor-
tantes elementos. En 2009, realizaronse novamen-
te escavacions e acometeuse a slia musealizacion
definitiva.

San Xiao de Bastavales

Domingo 18 de setembro, 19.00 h >> Austrian Baroque Company

Cofiece o teu patrimonio. As 15.30 h, Ruta polas terras rosalianas

Nunha ladeira sobre as vizosas terras que rega ao
seu paso o rio Sar, érguese, cunha pouco habitual
orientacion cara o leste, a igrexa de San Xiao de
Bastavales, que forma un conxunto coa Capela do
Carme, a casa reitoral, unha fonte e a escalinata
que salva o desnivel desde a capela. Se ben cons-
truida sobre unha edificacion anterior romanica da
que existen vestixios como dous sartegos de pedra
aproveitados hoxe para a conducién da auga da
casa reitoral, o templo foi reformulado en 1768, sen-
do o proxecto de Lucas Ferro Caaveiro

No exterior, o edificio presenta unha sobria feitura,
concentrando na fachada os elementos decorativos,
como as molduras laterais e un fronton triangular re-
matado por pinaculos, un reloxo e un relevo do pa-
trén, San Xiao, enmarcado por un friso con molduras
e dous floréns a cada lado. No lado dereito érguese
a torre, construida en 1828, de catro corpos super-
postos, dous adicados as campas e un cuarto octo-
gonal, rematado por unha pequena clpula coroada
por un pinaculo. Bordeando o adro da igrexa hai un
peche con profusa decoracion de floréns e bancos
de pedra.

O interior ten planta de cruz latina cunha soa nave
cuberta por béveda de candn. No altar maior at6-
pase un retablo atribuido a Miguel Caaveiro, proce-
dente do obradoiro de Xosé Ferreiro. A igrexa conta
tamén con imaxes atribuidas ao obradoiro de Mel-
chor de Prado, como as de San Xiao, San Pedro e
San Paulo, o cal colaboraria tamén nos retablos das
capelas laterais adicados ao Nazareno e a Virxe das
Dores.

Este emblematico espazo, necesariamente, leva a
evocar a figura de Rosalia de Castro, que escribiu
“Campanas de Bastabales, cando vos oyo tocar,
morrome de soidades” (Cantares Gallegos, 1863). A
poeta doiase de dor ferida ao escoitar as campas
da igrexa na lembranza de dias pasados, confron-
tandose co inevitable paso do tempo que foxe. As
campas que Rosalia evocaba entén xa non existen,
foron susbtituidas a comezos do século XX debido
aos danos que sufrian por outras de nova feitura,
procedentes do prestixioso obradoiro Ocampo de
Arcos da Condesa, o Unico obradoiro de fundicion
de campas que ainda existe en Galicia e que foi visi-
tado en 2018 polos Espazos Sonoros.

Mosteiro de San Paio de Antealtares

Venres 23 de setembro, 20.30 h >> Ana Aguado

Cofiece o teu patrimonio. A soas cos 6rganos: conversa con Ana Aguado

Domingo 25 de setembro, 20.30 h >> Favola d’Argo

O mosteiro primitivo de San Paio de Antealtares,
orixinariamente baixo a advocacién de San Pedro,
foi fundado por volta do 830 por Alfonso Il o Casto,
sendo ocupado por doce monxes bieitos, aos que
se lles encomenda o coidado do lugar e o culto ao
sepulcro do Apdstolo Santiago, descuberto na altu-
ra. O cenobio, no seu primeiro emprazamento, con-
taba con tres altares consagrados ao Salvador, San
Pedro e San Xoan e estaba situado nunha posicién
previa a da igrexa que acollia a tumba de Santiago.
Coas sucesivas ampliaciéns da Catedral, o primiti-
vo mosteiro foi desprazado cara ao leste, ocupando
uns terreos na actual praza da Quintana. En 1499,
froito da reforma iniciada polos Reis Catdlicos, o
mosteiro convertiuse na institucion central dos mos-
terios femininos da orde en Galicia. Como mosteiro
bieito feminino viviu a sia época de esplendor du-
rante o Barroco, cando foi reformada a arquitectura
do mosteiro e da igrexa, grazas as cuantiosas do-
tes fornecidas polas relixiosas que nel profesaban,
moitas delas procedentes dunha elevada extraccion
social, e ao apoio da Coroa.

A igrexa comezou a construirse no 1700 da man de
frei Gabriel de Casas e, a partir do 1703, seria Pedro
Garcia quen proseguiria as obras até que, en 1707,
foi inaugurado o novo templo. A fachada é sobria e
mostra a San Paio martir que viste roupas ao gus-
to de comezos do XVIII. A planta é de cruz grega e
esta recuberta con bévedas de canoén e casetons. A
clpula elévase sobre pendentes enfeitadas, rema-
tando nunha lanterna que alumea o interior da nave.
Destaca a presenza do retablo no altar maior, obra
de Castro Canseco.

O esplendor artistico do mosteiro manifestouse ta-
mén no eido musical. Desde comezos do século XVII
contaba con capela de musica de moita sona, inte-
grada por cantantes, instrumentistas e unha mestra
de capela. Ademais de instrumentos como a arpa
e o baix6n, as monxas chegaron a ter até tres or-
ganos. De toda aquela riqgueza queda hoxe en dia,
como Unica testemufia, o 6rgano barroco construido
en 1784. Este magnifico instrumento, obra do orga-
neiro compostelan Alberto de la Peiia, € un dos mais
salientables de Galicia.

E tamén o noso agradecemento a...

> Jesls Mera Nogueiras, parroco de San Xiao de Bastavales e Santa Maria dos Anxeles
> Javier Santiago Sanmatin, parroco de Santa Maria a Maior do Rosario

> Marisol Garcia Pérez, sancrista de Santa Maria dos Anxeles

> Manuel Patron Chaves, sancristan de San Xiao de Bastavales

> Comunidade de beneditinas de San Paio de Antealtares

> Comunidade cisterciense de Santa Maria de Sobrado

> Angel Concheiro Coello, arquedlogo

Fotografias cedidas directamente polos artistas ou as stas axencias

